
Den farlige verden
Í þemanu er fjallað um: 

•	 Hræðslu og áhrif hennar á sál og líkama og ráð til að takast á við óttann.

•	 Ýmislegt sem getur valdið ótta t.d. slöngur, trúða, kirkjugarða, myrkfælni.

•	 Hvernig slöngur geta valdið ótta en einnig eru ýmsar áhugaverðar staðreyndir 
um þær.

•	 Sviðsótta og hrollvekjur á jákvæðan og neikvæðan hátt.

•	 Nokkrar staðreyndir sem nemendum gæti fundist hrollvekjandi.

Markmið er að nemendur geti:

•	 beitt mismunandi lestraraðferðum (yfirlits-, leitar- og námkvæmnislestur).

•	 lesið sér til gagns og gamans um efni tengt hræðslu, ótta og hrollvekju.

•	 lesið stutta fræðslutexta um hvernig ótti verður til, hvaða áhrif hann hefur á fólk 
og hvernig hægt sé að takast á við hann.

•	 skilið þegar rætt er á einfaldan hátt um efnið. 

•	 rætt á einfaldan hátt og skipst á upplýsingum um það sem þeir óttast og gefið 
öðrum ráð, út frá orðaforða í þemanu. 

•	 skrifað stutta texta um efnið. 

•	 skilið þegar þeir heyra einfaldar frásagnir og samtöl tengt þemanu.

•	 skilið eigin viðbrögð við ótta og geti sett sig í spor annarra. 

Vi lever i en farlig verden/Frygt
Læsebogen side 14. Opgavebogen side 26–27.

Verkefnabók A

F.  Í fyrirmælum stendur að nemendur eigi ekki að skrifa beint upp úr bókinni.  
Sumir nemendur munu þó ekki geta gert verkefnið án þess að styðjast við bókina.

Flugt eller kamp?
Læsebogen side 15. Opgavebogen side 28–29.

Lesbók

Fljótt á litið gæti nemendum þótt textabrotin erfið en orðaforðinn er sá sami og unnið 
var með í fyrsta kafla í TÆNK. Hugsanlega mætti rifja upp orðaforðann úr TÆNK áður 
en farið er í textann og t.d. nota flettibókina Tænk+ á nams.is til þess.

Verkefnabók A

B.  Lausnir eru mismunandi. Ef til vill mætti fá nemendur til að útskýra á dönsku hvers 
vegna þeir eru hræddir við ákveðna hluti. Einnig mætti bæta orðum við listann.

D.  Hvetja má nemendur til að skrifa fleiri orð inn á myndina.

E .  Hér er gott að rifja upp hvernig nota á: det, de og fordi. Gott er að ætla  
nemendum að svara spurningunum þannig að þessi orð verði notuð í svarinu.  
Dæmi: Det (hjertet) slår hurtigere.

Se din frygt i øjnene
Læsebogen side 16. Opgavebogen side 30.

Verkefnabók A

A.  Aðeins er gert ráð fyrir að nemendur skrifi 3 orð um hvora mynd. Þeir mega að 
sjálfsögðu skrifa fleiri orð sem tengjast bæði útliti og tilfinningum.

Hvad gør dig bange
Læsebogen side 16–17. Opgavebogen side 31–33.

Lesbók

Lesskilningsverkefni í verkefnabókinni er á íslensku. Ef til vill geta nemendur æft  
orðaforðann með því að ræða saman og skiptast á skoðunum um innihald textanna á 
dönsku.

Verkefnabók A

A.  Ef til vill mætti gera meira úr þessu verkefni og láta nemendur skrifa í stílabækur 
fleiri orð sem þeir þekkja og bæta við hvern flokk.

C .  Finna má fleiri sagnir í þátíð í stafaruglinu t.d. gik.

E .  Þetta er munnleg æfing þar sem reynir á framburð og hversu mörg orð nemendur 
muna um dýr. Leikinn má vinna í litlum eða stærri hópum. Það reynir meira á ef unnið 
er í stórum hóp, því þá þurfa nemendur að muna fleiri orð. Ef nemendur vinna í smærri 
hópum komast þeir oftar að og fá að segja meira.

Gode råd
Læsebogen side 18–19. Opgavebogen side 33–34.

Lesbók

Með hverjum texta fylgir mynd. Sjálfsagt er að nýta þær í yfirferð eða umræðu um  
textana.

Flestir textarnir byrja á sögn í boðhætti. Til þess að nemendur geti unnið verkefnin í 
verkefnabók, er gott að fara í boðhátt sagna.

Verkefnabók A

E .  Nemendur geta valið eitt ráð úr textunum eða búið til sín eigin ráð.

Bange for slanger
Læsebogen side 20. Opgavebogen side 35–37.

Verkefnabók A

B.  Þar sem verkefnið er unnið áður en nemendur lesa textann eiga þeir að nota  
ímyndunaraflið og orðaforða sem þeir þekkja til þess að leysa verkefnið.

Danske slanger 
Læsebogen side 21. Opgavebogen side 38.

Verkefnabók A

A.  Hér væri gaman að gera könnun í bekknum um hversu margir hafi séð lifandi 
slöngur og hvar. Ef áhugi er fyrir frekari vinnu mætti ef til vill gera súlurit.

D.  Slöngurnar tvær mynda bókstafinn D. Nemendur geta lýst myndinni t.d. útliti  
slanganna og að þær séu að bíta „í afturendann“ á hvor annarri.

Lampefeber
Læsebogen side 23. Opgavebogen side 40–41.

Lesbók

Áður en textinn er lesinn mætti velta fyrir sér fyrirsögninni Lampefeber út frá myndinni 
og undirfyrirsögnum. Einnig er áhugavert að skoða hvernig orðið er sett saman (lampe 
+ feber) og hvers vegna.

Verkefnabók A

D. Myndin og orðatiltækið getur gefið tilefni til frekari umræðu um hvernig og hvers 
vegna orðatiltækið varð til.

Det store gys 
Læsebogen side 24. Opgavebogen side 42–44.

Lesbók

Hér mætti ræða myndina áður en textinn er lesinn. T.d. Er de unge i biografen eller 
fx til koncert? Hvorfor er øglen med? Hvad laver pigen og hvorfor? Hvilket udstyr har 
drengen med brillerne og hvorfor?

Eftir að nemendur eru búnir að vinna með textann má fá nemendur til að endurskoða 
þessar hugmyndir.

Verkefnabók A

D.  Gott væri að skoða myndasöguna og ræða hvað er að gerast áður en nemendur 
vinna verkefnið. Í framhaldinu mætti vinna meira með myndasöguna og jafnvel gera 
leikþátt eða skrifa um þáttinn/myndina í sjónvarpinu.

E .  Leikurinn er hugsaður til þess að festa orðaforða. Gott er að ákveða fyrirfram hversu 
oft hver nemandi á að kasta teningnum þ.e. hve mörg orð hann á að segja frá og 
mynda setningu með. Ekki er óeðlilegt að hver nemandi kasti teningnum 5 - 6 sinnum 
eða oftar.

Facts der får dig til at gyse
Læsebogen side 25. Opgavebogen side 44–45.

Lesbók

Til þess að auðvelda lestur textanna og skapa eftirvæntingu má byrja á því að skoða 
myndirnar og spyrja t.d. Hvad kigger musen på? Hvorfor kaster skruptudsen op?  
Hvorfor er hejen glad …?




